
Fundur var haldinn mánudaginn 26. janúar 2026 kl. 16:30 að Arngrímsgötu 5, Reykjavík, í Eddu, húsi Stofnunar Árna Magnússonar, og var það 121. fundur nefndarinnar frá 2012.

Mætt voru:  Jóhann Heiðar Jóhannsson, formaður nefndarinnar,  Gerður Aagot Árnadóttir,  Reynir Tómas Geirsson,  Runólfur Pálsson  og  Ágústa Þorbergsdóttir, deildarstjóri á Stofnun Árna Magnússonar.  Magnús Jóhannsson hafði boðað forföll.

1. Síðasta fundargerð:
Fundargerð 120. fundar (15. desember 2025), sem áður hafði verið send fundarmönnum í tölvupósti, var yfirfarin og formlega samþykkt.

2. Orðalistar:  Fyrir fundinum lágu þrír stuttir orðalistar sem dregnir höfðu verið út úr eldri verkefnalista sem ber heitið „ólokin verkefni“:

a. Færslur með heitum sem innihalda orðhlutann „-cardia“ í heitum sem fyrst og fremst tilheyra hjartasjúkdómafræði.  Þetta voru 25 færslur úr Íðorðasafni lækna sem meðal annars innihalda tachycardia (hraðtaktur eða hraðsláttur) og bradycardia (hægataktur eða hægsláttur).  Farið var rækilega yfir listann og gerðar margvíslegar breytingar til lagfæringa og samræmingar. Einstaka úreltri færslu var eytt.

b. Færslur með heitum sem innihalda orðhlutann „-nephritis“ í færslum sem fyrst og fremst tilheyra nýrnasjúkdómafræði. Þetta voru 16 færslur með samsettum heitum úr Íðorðasafni lækna sem flestar geyma heitið „glomerulonephritis“ (gauklabólga eða nýrnagauklabólga). Farið var rækilega yfir listann og sömuleiðis gerðar breytingar til lagfæringa og samræmingar.  Einni úreltri færslu var samþykkt að eyða.

c. Færslur með heitum sem innihalda orðhlutana „pyel-, pyelit-, pyelo-“ í færslum sem fyrst og fremst tilheyra þvagfærasjúkdómum. Þetta voru 15 færslur með samsettum heitum úr Íðorðasafni lækna allt frá „pyelitis“ (nýrnaskjóðubólga) til „ureteropyelonephritis“ (nýrnaleiðara- og nýrnaskjóðubólga). Farið var yfir listann á sama hátt og gerðar viðeigandi breytingar.  Einni færslu var samþykkt að eyða.

JHJ var síðan falið að ganga frá listunum til birtingar í Íðorðasafni lækna í Íðorðabankanum (https://idordabanki.arnastofnun.is/).

Næsti fundur:  Fyrirhugaður mánudaginn 23. febrúar 2026 kl. 16:30 og var fundarherbergi í Eddu bókað þann dag.

Fundinum var slitið um kl. 17:30   Fundargerð ritaði JHJ.
